Knud Kleemann UKA 2025/72_127 12
Atassut 11. november 2025

Imm. 72

Soraarnerussutisiaqarnissamut aaqgqissuussinermut pinngitsoorani ilaanissaq pillugu Inatsisartut
inatsisaata nr. 21, 28. november 2016-imeersup atorunnaarsinnegarnissaa pillugu siunnersuummik,
kingusinnerpaamik UKA2026-mi, saqqummiussinissamut Naalakkersuisut peqquneqarnissaannik
Inatsisartut aalajangiiffigisassaattut siunnersuut.

(Inatsisartunut ilaasortaq Pele Broberg, Naleraq)
Imm. 127

Soraarnerussutisiassanut pinngitsaaliissummik katersisussaatitaanerup eqqunneqareerneranit
inuiaqatigiinni annertuumik eqgornerlungaasogartarnerata naalakkersuinikkut ganoq
aaqgqiivigineqarsinnaanera pillugu apeqquteqaat aallaavingalugu oqallisissiatut siunnersuut.

(Inatsisartunut ilaasortag Aqqgalu C. Jerimiassen, Atassut)
Imm. 12

Soraarnerussutisiaqalernissamut  aaqgissuussinermut pegataasussaatitaaneq pillugu Inatsisartut
inatsisaata allanngortinnegarnera pillugu Inatsisartut inatsisaat

(Aningaasagarnermut Akileraartarnermullu Naalakkersuisoq)

Inuk kinaluunniit pinngitsaalinegassanngilag. Inuk kinaluunniit kiffaanngissuseqartariagarpoq inuunermini
ganoq iliussalluni nammineq aqullugu. Atassummiit ernumassuterput tassaavoq isaasalerujussuarlugu
innuttaasut ajunnginnerpaamik sullikkumallugit, siunissaallu qulakkeerumallugu pinngitsaaliissummik
inatsisiliorluni tunngavilersuineq.

Taamaanniaruttami sorparujussuarnik pinngitsaaliissummik inuup namminiussusaanik kiffaanngissusaanillu
innarliisunik inatsisiliogattaarneq nalinginnaasunngoraluttuinnassaaq. Tassa taanna ulorianartua, sumut
killegarpa? Kisermaassinermik nuna innuttamini aqutsineq naaggaarlugu iliuuseqartariagarpugut.



Politikkerit innuttaasut qulangerlugit aalajangiisussaanngillat. Sinnerluginuna sulisussaasugut. Inuttut
siunissarput nammineerluta akisussaaffigaarput. Siunissarpummi allanut miloriutiinnarniarutsigu
assigiinnarpaa naalagaaffinngorusunnermut naaggaarneq.

Naalagaaffinngorniarneq uummategqarfigigaanni innuttaasut nammineersinnaanissaat
upperisariagarparput. Naalagaaffinngorniaraanni innuttaasut tatiginegartariagarput. Imaanngitsoq
innuttaasut meeqqatut isumassugassatut inissillugit.

Kalaallit nammineersinnaasut tatitigisariagarparput. Qitornatit kissumiaannarpatit - taallami
ogaatigineqarpog. llumoorpoq. Immagami aamma taamaammat nunarput suli naalagaaffinngunngilaqg.
Atassummiit agaguagunnguakkunni Naalagaaffinngornissaq naaggaarparput. Inuk qgitiutikkatsigu.

Siunissamili naalagaaffik piviusunngussappat inuk tatigisariagarparput. Atassummiit inuk tatigaarput.
Atassummiit tatigaarput inuk siunissaminut nammineerluni ileqgaarsinnaassuseqartoq. Kalaallit
isumatusaartuupput ukiorlunnissaanut piareersarlutik pilisinnaassusillit. Atassummiit pinngitsaaliissummik
soraarnerussutisiassaminik ileqgaartussaatitaanera naaggaarparput.

Inuk kinaluunniit taamatut tatineqassanngilaq.

Ersarippog uani eqqgartuineq inoqatitsinnut isiginnittaatsimut tunngassutegartog. Eqgartuinitsinnilu
qulequtaq pingaarnerpaaq tassaavoq - kalaaleqgatigut tatigivagut?

Qitornatit kissumiaannarpatit - Inuiattut erinarsuutitta eqgaasittuarlitigut inoqatitsinnik kalaaleqatitsinnik
tatiginninnerusariaqarnitsinnik. Tassa Naalagaaffinngornissamut aqqut pingaarneq. Imaanngitsoq
akisussaaffinnik kalaaleqatigut qulangerlugit arsaartorlugit. Nammineerneq tassaavoq nammineerneq!

Nammineerniartut gaavatigut artukkerniassanngilagut pinngitsaaliissummik akilersuisillugit. Innuttaasut
nalunngilaat pisinnaasartik malillugu ganoq gaqugulu ileqgaassanerlutik.

Naalakkersuisut ukiuni marlunni misissuineq ingerlanniarlugu unikaallatsitsiniarnerat naaperiutitut isigalugu
akuersaarparput, innuttaasummi ganoq isumagarnersut paasiumavarput aamma tamanna
misissorneqassaaq, Atassummiimmi innuttaasut tatigaagut.

Naalakkersuisut siunnersuutaat ilalerlugu Naleggakkut siunnersuutat itigartipparput. Agqgalu C. Jerimiassenip
ogallisissiassatut siunnersuutaa imartooq ilalerlugu Atassummiit ogallinnermut qujavugut.



